
 

Samnanger barneskule 
 

 

Referat: FAU-møte nr 1, skoleåret 2026-27 

 
Klasserommet til 7b (ved skolekjøkkenet) på Samnanger Barneskule 
13/10-2026, kl 18:00-19:30 
 
Møteleiar:  FAU leiar ved Anders Fossmark og rektor Eli Kristin Berge 

Referent:  Eli Kristin Berge 
Inviterte:  Alle foreldrekontakter ved Samnanger Barneskule, på kanal Visma + 

rektor og avdelingsleiarar 
 

Det møtte 9 føresette – alle trinn var representerte. Frå leiinga på skulen møtte 
rektor. 

 

Agenda: 
 

2026/27-01 Godkjent innkalling og saksliste.  
Møteleiar og referent: rektor.  
Saker til eventuelt: Korleis skal FAU arbeida vidare med tema 

Smartmobilfri skule? 
 

2026/27-02 Informasjon frå skulen v/rektor 
Kva er FAU, SU og SMU? Alle føresette med barn i 
grunnskulen er med i foreldrerådet. FAU består av valde 

foreldrekontaktar og skal vera foreldra si stemme i samarbeid 
med skulen. Samarbeidsutvalet (SU) er skulen sitt øvste 

samarbeidsorgan og kan uttale seg i alle saker som gjeld 
skulen. I Samnanger er SU og skulemiljøutvalet (SMU) samla 

i eitt organ, med særleg ansvar for eit trygt fysisk og psykisk 
skulemiljø. 
Eit godt samarbeid mellom heim og skule er viktig for læring, 

trivsel og inkludering. Skulen skal gi tydeleg informasjon og 
leggja til rette for medverknad, medan føresette kan støtte 

barnet, delta aktivt og bidra til eit godt fellesskap.  
 
Skulen har pr oktober 2026, 199 elevar og 64 barn i SFO. 

Personalet omfattar lærarar, fagarbeidarar, leiarar og 
støttefunksjonar, og det blir gitt språkstøtte ved behov.  

 
Elevane på 5.–7. trinn skal gjennomføre Elevundersøkinga i 
november og Ungdata etter jul, som grunnlag for vidare 

utviklingsarbeid. 
Det har vore gjennomført opprydding og nytt utlånssystem på 

biblioteket, med mål om lik struktur i biblioteka i kommunen. 
Skulen har også hatt vellukka leirskule, og elevar deltek i 
mellom anna First Lego League, det blir loppemarknad i regi 

KOMPIS, rulleskikurs ved Hordaland skikrets og sykkelkurs 
med Sykkelkidsa. 

2026/27-03 Valg  

Leiar: Anders Fossmark vart valt i 2025 for to år, står ikkje 
på valg i år. Held fram som leiar. 

Nestleiar: Magne Høysæter-Fjelddalen/Ellen Høysæter-
Fjelddalen vart valt for to år. 
Sekretær: Thea Marie Steinsland vart valt for 1 år.  

 
Representanter som vart valt til Samarbeidsutvalg og 

Skulemiljøutvalget (SU/SMU) er: Anders Fossmark, Magne 
Høysæter-Fjelddalen og Thea Marie Steinsland. 
Politisk representant er Håvard Tvedterås. 

  
2026/27-04 Klassekontakter 2026-2027: 

Vedlagt ligg oversikt over klassekontaktar for skuleåret 2026-
2027. Alle klassekontaktane får invitasjon til å delta på FAU 
møta.  

 
2026/27-05 Tilbakeblikk frå FAU-arbeidet sist skuleår v/ FAU leiar 

Smartmobilfri oppvekst var hovudtema sist skuleår, med 
foredragshaldar på felles foreldremøte og undersøking blant 

føresette. Tema på foreldremøte i haust. FAU gjordet 
fylgjande vedtak våren 2026:  
 

“FAU ved Samnanger barneskule jobbar for at borna 
skal få ein smarttelefonfri barndom gjennom å vente 

med å gi borna smarttelefon til etter barneskulen”   
 
FAU har eige org.nr og kontonr – kan søke om midlar til 

prosjekt og liknande. På konto no står midlane til 
Grendahagen.  

 
2026/27-06 Arbeidsform v/FAU leder 
 Me drøfta korleis FAU skal organisera seg dette året. Tidlegare 

har føresette organiserte seg ved å laga arbeidsgrupper. Det 
har fungert og er ynskjeleg at ein held fram med. Det vart 

ikkje laga/sett opp arbeidsgrupper på dette møte. Men det blir 
ei sak til neste FAU møte i november. Klassekontaktar får i 
oppgåve til neste møte å snakka med føresette i sine grupper 

om det er nokon som har høve til å ta i eit tak. 
Det er pr. i dag to hovudoppgåver som FAU vil engasjera seg 

i:  
1. Setja opp lavvo i Grendahagen. Dugnad for føresette, 

gjerne saman med sine barn, til å setja opp sjølve 

lavvoen. FAU har pengar til føremålet. Grendahagen 
ynskje me skal vera ein plass der elevane og føresette 

kjenne eigarskap til og kan nytta og på fritida, td til 
bursdagsfeiringar. Me ser for oss at dette skal skje våren 
2027. 

2. Korleis skal FAU arbeida vidare med tema 
Smartmobilfribarndom?  

 
2026/27-07 Orientering om grendahagen på gbnr 26/3 ved 

Hagabotn idrettsanlegg – praktisk skulekvardag. 
 Grunnarbeid, fundament til sjølve gapahuken skal teknisk ta 

seg av.  Det som no er viktig å få på plass er: Bestilling av 

materiell og få ein til å ta hovudansvaret for sjølve 
byggeprosessen. Målet er at grunnarbeidet blir ferdigstilt 

haust 2026 og at sjølve bygginga med dugnad skjer tidleg vår 
2027. Etablera arbeidsgruppe til dette prosjektet blir sak til 
neste møte i november. 

 
2026/27-08 Eventuelt: Korleis skal FAU arbeida vidare med tema 

Smartmobilfri skule? Blir tema/sak til neste møte. 
 
 

 


